
Sapah mu

Sapah mu o tmayan asu gduriqg bgihur paru, ana ku mstrung mqraqgil o
ini ku keisug ni ini ku pslhbun uri ka nigan sapah. ini ku kiisug ni slhbun da.
Kingal ruwan sapah mu o nigan tama, bubu, gbsuran mu kuyuh, swayi mu
kuyuh ni yaku. Ana yaa aji nami nigan pila o pdkaun duma sapah o ida
tgmeuxul balay ka sapah mu

Ana nami mnsuwil mkeekan quwaq ka yami mnswayi o ida malu balay
ka pnegluban nami. mkla ka bubu mu yaku ka plealay mgneuqu na, kiya do
Ihkah balay ka pnsahug na.

Ana yaa aji lala ka pila ni aji paru ka sapah mu, kiya ka kiya ni
pnsepuan nami ni pnegluban nami o malu balay. Tai saw kuxul balay kana
kingal ruwan sapah mu ka sapah nii, mdka saw gmealu knan uri.

Mndakil nami saw nii kingal bi sbsuk sapah, endaan o nigan mqraqil ni
nigan mgaras kdjiyax ka kingal ruwan sapah nami. Sapah mu o gaga mniq
nigan dgiyaq ni gsiya ayug, brah sapah mu gaga hiya ka kingal mtasaw bi
gsiya ayug, aji hmut knsuyang gtaan.

Ini mu bi shngii nigan kingal jiyax mlawa kana lagi lagi na ka baki,

ggbahang nami snruaan na sapah na shiyaw, rmngaw ka baki, “ 80 hnkawas

brah siida rmnngaw hyaan quri mnniq alang Truwan ka sapah na, thjil
miyah Dgiyaq paru mssipaw yayung Paru dxgal truku.Plealay bimniq alang
Truwan ka sapah mu o Sapah btunux, Sapah kurut, bukuy do sapahh djima,
nhdaan bi do Sapah gppras da bitag saying mniq breenux. ”

Sapah mu nigan 5 ka tgian na, 1 o tgian tama ni bubu, 2 na do tgian
gbsuran mu kuyuh, 3 na do tgian swayi mu kuyuh, 4na do tgian ni 5 na do
tgian lupungt mniyah. duri o kngfkingal tgian o nigan saan ngangut kana.
Sapah mu o htngayan gnealu tama bubu ni kneuxul tama ni bubu.

Qulung dhug ka kngkingal sngayan misan ni rbagan do dsun nami na
rmigaw gmita klwaan isil pgita talangan babaw dxgal, mangal bgurah
kngkla i iyax jiyax sngayan, Duri o0 kngkingal idas ga sapah mu o mssli
name empprngawni meuyas name, ptrawah smeebrah Inglungan nami.

Stndahu mu bi rmngaw sjiqun ka sapah mu “ krdax mu ka sapah

mu. > sun mu.

